
Na osnovu člana 22 Statuta Brčko distrikta BiH („Službeni glasnik Brčko distrikta BiH“, 

broj 2/10 – prečišćeni tekst), Skupština Brčko distrikta BiH, na 45. redovnoj sjednici održanoj 24. 
maja 2023. godine, usvaja  

 
 

 
ZAKON 

O IZMJENAMA I DOPUNAMA ZAKONA O DJEČIJOJ ZAŠTITI BRČKO DISTRIKTA 

BOSNE I HERCEGOVINE 

 
           Član 1 

 
U Zakonu o dječijoj zaštiti Brčko distrikta Bosne i Hercegovine ("Službeni glasnik Brčko distrikta 
BiH", br. 18/20 - prečišćen tekst, 29/20, 41/20 i 13/21) član 14 mijenja se i glasi: 
 

 „Član 14 
(1) Dodatak na djecu, u skladu s članom 13 ovog zakona, nema građanin Distrikta koji ima 
registrovano privatno preduzeće, samostalnu radnju ili se bavi drugim vidom privatne djelatnosti 
koja podliježe plaćanju poreza ili paušala, kao i građanin koji u domaćinstvu ima četiri (4) i manje 
članova čija ukupna primanja su veća od više najniže plate iz oba entiteta bez obzira u kom entitetu 
su prijavljeni na penziono i invalidsko osiguranje.  
(2) Za građanina Distrikta čije domaćinstvo broji više od četiri (4) člana cenzus se obračunava 
tako što se uzima viša najniža plata i dodaje po 15% prosječne plate ostvarene u Distriktu za 
prethodnu godinu za petog i svakog narednog člana domaćinstva.“ 
 
 

Član 2 

U članu 20 stavu 1 tački 2) Zakona riječi: „ako ukupan mjesečni prihod po članu porodice ne prelazi 
15% prosječne plate,“, zamjenjuju se riječima: „ako ukupna mjesečna primanja domaćinstva ne 
prelaze visinu primanja utvrđenu članom 14 ovog zakona“. 
  
 
            Član 3 

Ovaj zakon stupa na snagu osmog dana od dana objavljivanja u Službenom glasniku Brčko distrikta 
BiH. 

